
Annotatsiya Maqolada bugungi kunda Yer turlari va yerdan foydalanuvchilar 

kesimida elektron raqamli karta tuzishdan foydalanishning texnik jihatlari, afzalliklari 

va kamchiliklari ko`rsatib o`tilgan.  

Kalit so'zlar: GAT, ArcGIS, maydonlar, geodezik asboblar, kompyuter 

texnologiyalari, raqamli asboblar, elektron taxeometrlar, zamonaviy innovatsion 

texnologiyalar, raqamli texnologiyalar.  

 

Geografik axborot tizimi (keyingi o‘rinlarda GAT deb yuritiladi) bu 

ma’lumotlarni boshqarish, kartografik tasvirlash va tahlil qilish uchun yaratilgan ichki 

pozitsiyalashgan fazoviy axborot tizimdir.  

Bu ta’rif bir muncha to‘liq emas, sababi inson axborot tiziminig muhim bir 

elementi sifatida ko‘rsatilmagan, vaholanki inson barcha axborot tizimida mutaxassis, 

kuzatuvchi va tahlilchi sifatida muhim rol o‘ynaydi. Demak insonning bevosita 

qatnashuvi GATda muhim rol o‘ynaydi va quyidagi ta’rif to‘liq deyishimizga asosimiz 

bor.  

Geografik axborot tizimining asosiy vazifalari bu fazoviy-geografik 

ma’lumotlarni to‘plash, saqlash, boshqarish, tahlil qilish, modellashtirish va 

tasvirlashdan iborat bo‘lgan mutaxassis tahlilchilar boshqaruvi ostidagi umumlashgan 

kompyuterlashgan tizimdir (1-rasm). 

 
1-rasm. GATning umumiy ko‘rinishi 

Yuqorida kursatilgan ta’rifdagi fazoviy-geografik ma’lumotlar turkumiga barcha 

yer to‘g‘risidagi ma’lumotlarni, jumladan koordinatalarni, yer chegaralarini, ular 

joylashgan joy to‘g‘risidagi ma’lumotlarni, joyning huquqiy va iqtisodiy ma’lumotlarini 

va boshqa ko‘plab muhim bo‘lgan fazoviy ma’lumotlarni tushunish lozim. 

Yuqoridagi to‘rtta tizim bu GATning ajralmas va amalga oshirilishi shart bo‘lgan 

muhim tizimlaridir. Barcha jarayonlar mana shu tizim ichida amalga oshiriladi va bunda 

ham albatta inson omili juda muhim rol o‘ynaydi.  

GATning muhim 6 ta komponenti mavjud. Ular inson faoliyati, dasturiy ta’minot, 

ma’lumot, tahliliy jarayonlar va albatta texnologiyalardir. Texnologiyalar deganda biz 

har xil turdagi geodezik asboblar, kompyuter texnologiyalari va raqamli asboblar, 

jumladan elektron taxeometrlar, GPS lar, noutbuk turkumidagi kompyuterlarni nazarda 

tutamiz.  

Dasturlar GATda turlichadir va ular o‘z maqsadi va tizimiga qarab turli 

vazifalarni amalga oshiradi hamda yuqorida keltirilgan 4 ta tizimni ichida ham turli 

dasturlarni qo‘llash mumkin.  

GATning yer tuzish, geodeziya va kartografiya sohalarida qo‘llanilishidan bir 

qancha yengilliklar kelib chiqadi. Bunda ish hajmi keskin ortib, ma’lumotlarni qayta 

ishlash va bosmaga chiqarish kabi ishlarga sarflanadigan vaqt ham o‘z navbatida keskin 

kamayadi. 

Geoma’lumotlar bazasi to‘g‘risidagi tushunchaga o‘zbekistonlik olimlar 

S.Avezboev va O.Avezboevlar o‘zining asarida quyidagicha ta’rif bergan. 

Geoma’lumotlar bazasida ma’lumotlarni saqlash relyatsion modellarga asoslangan. 

Geoma’lumotlar bazasining markazi (yadrosi) ma’lumotlar bazasining standart 

relyatsion sxemasi hisoblanadi (standart ma’lumotlar bazasi jadvallari to‘plami, 

hoshiyalar turlari, indekslar va boshqa ma’lumotlar bazasi, obуektlar). Sxema geografik 

ma’lumotlarning yaxlitligi va o‘rnini aniqlovchi (Ma’lumotlar bazasini boshqarish 

tizimi-MBBTda tizimli Geoma’lumotlar bazasi jadvallari to‘plami) ko‘rinishida bo‘ladi. 

Bu jadvallar yoki diskda fayllar  ko‘rinishida yoki MBBTda saqlanadi, masalan, Oracle, 

IBM, DBR, Postgre SQL, IBM Informix yoki Microsoft SQL Server.  

Geoma’lumotlar bazasi  ikki xil asosiy jadvallar to‘plamidan iborat: tizimli 

jadvallar va ma’lumotlar to‘plami jadvallari (2-rasm). 

 Geoma’lumotlar turli shaklda bo‘lishi mumkin. Boshqa ma’lumotlardan 

(fotosuratlar va Word hujjatlari) farqli ravishda geoma’lumotlar odatda bitta fayldan 

iborat bo‘lmay, fayllar to‘plamidan tashkil topadi. ArcGIS ilovasida mavjud “Catalog” 

ilovasi turli xildagi geografik ma’lumotlarni tashkil etish va boshqarishga 

mo‘ljallangan.  

2-rasm. Geoma’lumotlar bazasidagi jadval ma’lumotlar  

Geoma’lumotlar bazasini ikki format birligida yaratish mumkin bo‘lib, birinsichi 

fayl(*gdb - File Geodatabase) ko‘rinishida bo‘lsa, ikkinchisi shaxsiy (mdb* - Personal 

geodatabase) ko‘rinishidagi geoma’lumotlar bazasidir. Yaratilgan geoma’lumotlar 

bazasidan foydalanib ArcGIS dasturining ArcMap ilovasi yordamida elektron raqamli 

kartalarni yaratish bosqichlari ishlab chiqildi va ular quyidagi tartibda keltiriladi: 

- “Пуск” tugmasi yordamida ArcGIS bandidan ArcMap ilovasi tanlanadi  

- ArcMap ilovasidan “Добавить данные” tugmachasi bosiladi va ArcCatalog 

ilovasida yaratilgan mavzuli qatlamlar belgilanib “Добавит” tugmachasi bosiladi 

- Redaktor panelidan “Начат редактирования” qatori tanlanadi va ishchi panellar 

aktiv holga keladi 

- Dala tadqiqot natijalari dasturga import qilinadi va geodezik-kartografik ta’minoti 

tekshirilib chiqiladi 

- Qatlamlarga shartli belgilar beriladi va yerdan foydalanuvchilar hamda yer turlari 

bo‘yicha mavzuli qatlamlar umumlashtiriladi 

- Dala tadqiqot natijalariga ko‘ra axborotlar atributiv ma’lumotlar bazasiga 

kiritiladi  

Elektron raqamli kartalarning asosiy ma’lumotlar bazasi bu atributiv jadvallar 

sanaladi. Atributiv jadvallar mavzuli qatlamlarga tegishli bo‘lgan barcha ma’lumotlarni 

o‘zida mujassamlashtiradi va quyidagicha ta’riflanadi. Atributlar bu ma’lumotlar 

bazasida o‘rin olgan sonli va belgili (ramzli) tavsiflardir. Atributlarda saqlanadigan 

ma’lumotlar umumiy, tarkibiy va belgili turlarga tegishli bo‘lishi mumkin. Masalan 

GATda kartada tasvirlangan yo‘l to‘g‘risidagi ma’lumotlarni atribut ko‘rinishda 

quyidagicha tasvirlash mumkin. 

GATning ma’lumotlar bazasida atribut ma’lumotlarni tasvirlashning asosiy 

formulalaridan biri bu jadval ko‘rinishdir. (3-rasm) 

XML 

SQL 

Tizimli jadvallar 

Ma`lumotlar 

to`plami jadvali 

3-rasm. Atributiv ma’lumotlar jadvalining umumiy ko‘rinishi 

 

 
4-rasm. ArcMap ilovasining ishchi darchasi 

 

Obyektning belgilarini ko‘rsatib beradigan va ma’lumotlarning mavzuli 

ko‘rinishiga mos keladigan atributlar jadval ko‘rinishda saqlanadi. Bunda har bir ob’ekt 

qatorlarga joylashtirilsa, ularning atribut ma’lumotlari ustunlarga joylashtiriladi (4-

rasm). 

Hozirda ishlab chiqarish tashkilotlari tomonidan ma’lumotlar bazasi 

shakllantirilib kelinmoqda. Bu jarayonni har mavsumda yangilash mexanik usulda 

amalga oshiriladi. Bundan tashqari yer konturi kesimida axborotlarni ma’lumotlar 

bazasiga kiritish, yerdan foydalanuvchilar atributida axborotlarni vizuallashtirishni 

ta’minlab bermaydi. Yer konturi va yerdan foydalanuvchilarda axborotlar vizuallashishi 

uchun har ikkala mavzuli qatlamlarga axborotlarni kiritishni talab etadi 

